
SINGAPURA kekal komited kepada 
cita-cita Pertubuhan Bangsa-Bangsa 
Bersatu (PBB) yang terbuka, inklusif 
dan berdasarkan peraturan.

Ini kerana ia memberi negara-negara 
kecil seperti Singapura suara dan 
taruhan untuk membina keamanan dan 
keselamatan di dunia.

Demikian yang dikatakan oleh 
Perdana Menteri, Encik Lee Hsien 
Loong (gambar atas) dalam satu pos di 
Facebooknya tengah hari semalam 
sempena menyambut ulang tahun 
Singapura yang ke-57 sebagai anggota 
PBB. 

Dalam catatan itu, beliau juga 
menyatakan bahawa Singapura akan 
bekerjasama dengan semua negara 
untuk mencari huraian bagi isu-isu 
global yang dihadapi bersama. 

“Dunia sedang menghadapi cabaran 
yang kompleks, termasuk krisis iklim, 
ketegangan geopolitik yang meningkat 
dan dasar perlindungan yang semakin 
meningkat. 

“Pengalaman Covid-19 
mengingatkan betapa saling berkait dan 
bergantung kita di dunia ini yang tidak 
dapat dipisahkan. 

“Kepentingan institusi seperti PBB 
kian meningkat berbanding masa 
sebelum ini kerana ia menyediakan 
platform untuk negara-negara bersatu 
dan membina sekitaran antarabangsa 
yang stabil,” kata Encik Lee.

■ Bersambung di Muka 9

SISTEM pemerintahan bersih dan 
bebas daripada rasuah adalah faktor 
penting di sebalik pencapaian Singa-
pura dari sebuah negara dunia ketiga 
kepada dunia pertama.

Ia juga menjadi kelebihan daya sa-
ing yang besar bagi Singapura, dan mus-
tahak dimiliki sebuah negara kecil yang 
serba kekurangan dari segi sumber se-
mula jadi.

Justeru, mempunyai sistem pemerin-
tahan bebas rasuah adalah penting dan 
Singapura tidak berupaya mencapai ke-
majuan ekonomi dan sosial tanpa ke-
percayaan umum terhadap pemerintah 
serta institusi tempatan, kata Presiden 
Halimah Yacob semalam.

Puan Halimah menyatakan demi-
kian semasa berucap selaku tetamu ter-
hormat di majlis sambutan ulang tahun 
ke-70 Biro Siasatan Amalan Rasuah 
(CPIB) di Istana malam tadi.

Dihadiri sekitar 120 orang termasuk 
pegawai CPIB terdahulu dan sekarang 
serta rakan pertubuhan cegah rasuah 
luar negara, acara itu dihos Perdana 
Menteri, Encik Lee Hsien Loong, se-
bagai tuan rumah; dengan Menteri Ka-
nan Emeritus, Encik Goh Chok Tong, 
turut hadir sebagai tetamu khas.

Mengulas tentang peranan CPIB da-
lam membina keyakinan umum ter-
hadap pemerintah serta pembangunan 
negara,  Presiden  Halimah  berkata,  
CPIB sejak kian lamanya membina re-
putasi teguh atas siasatannya yang be-
rani dan rapi.

“Ia tidak takut mengambil tindakan 
terhadap pegawai kanan pemerintah, 
tidak kira Menteri, Anggota Parlimen 
atau kakitangan awam kanan. Ini me-
lambangkan  kebebasan  CPIB  yang  
boleh bertindak secara berdikari yang 
dilindungi Perlembagaan,” katanya.

Puan Halimah juga merujuk kepada 
pandemik Covid-19 sebagai contoh ha-
sil keyakinan orang umum terhadap pe-
merintah dan telah membantu Singa-
pura “mengatasi pelbagai cabaran dan 
kemelut”.

Namun, beliau akur terhadap caba-
ran semasa termasuk penggunaan tek-
nologi lebih meluas serta urus niaga 
canggih dan kegiatan rasuah melibat-
kan pihak luar.

Demikian adalah cabaran dihadapi 
pegawai  antirasuah  sekarang  yang  
tidak pernah dilalui pegawai terdahulu, 
katanya

Lantaran itu, CPIB telah melancar-
kan usaha transformasi bagi memper-
tingkat keupayaannya dengan meman-

faatkan teknologi serta mempertingkat 
kemahiran teras pegawainya.

Salah satu perkembangan baru ter-
masuk sebuah  platform digital  bagi  
mengurus aduan yang diterima CPIB 
bernama Sistem Digital  Pengurusan  
Aduan (Command).

CPIB juga telah memperluas usaha 
kerjasama dengan rakan awam dan pri-
vet demi mencegah rasuah di peringkat 
awal dan melangkaui penguatkuasaan.

Skim perkhidmatan pegawai CPIB 
juga  sedang  disemak  supaya  dapat  
merekrut dan mengekalkan pegawai 
serta mempertingkat keupayaan profe-
sional mereka.

Puan Halimah menambah adalah 
penting bagi pemimpin hari ini dan bagi 
setiap warga Singapura untuk melin-
dungi segala apa yang baik yang telah 
diwarisi dari generasi terdahulu.

“Kejujuran dan bebas rasuah adalah 
nilai tetap yang perlu terus dipatuhi 
dan dikekalkan bagi pemimpin gene-
rasi masa depan dan setiap warga Sin-
gapura,” ujarnya.

Acara semalam turut menyaksikan 
pelancaran buku sejarah CPIB bertajuk 
Teliti, Rapi dan Berani – Cerita CPIB 
(Scrupulous, Thorough, Fearless – The 
CPIB Story) yang akan dijual di kedai 
buku terkemuka mulai Sabtu ini.

Sejenis orkid baru turut dinamakan 
Papilionanda CPIB bagi menyambut 
ulang tahun biro itu, termasuk men-
gadakan sebuah pameran menyorot se-
jarah, perkembangan dan pencapaian 
CPIB sejak ia ditubuhkan pada 1952.

■ Presiden Halimah lancar 
buku sempena ulang tahun 

ke-70 CPIB – Muka 2

KEMENTERIAN Kesihatan (MOH) te-
lah mengemukakan kepada Parlimen satu 
Kertas Putih mengandungi saranan bagi 
menggalak warga Singapura lebih proaktif 
dalam menjaga kesihatan mereka dengan 
mewujudkan  hubungan  kukuh bersama 
doktor keluarga serta sokongan negara. 

Kertas Putih SG Lebih Sihat ini merupa-
kan satu peralihan daripada sikap reaktif 
dalam “merawat penyakit” kepada lang-
kah proaktif dalam mencegah individu dari-
pada jatuh sakit.

Penduduk digalak  mendaftarkan diri  
mereka dalam program di serata negara 
ini, di mana mereka akan membuat komit-
men bertemu seorang doktor keluarga dan 
mengamalkan pelan kesihatan, termasuk 
mengubah gaya hidup mereka, kerap jalani 
pemeriksaan kesihatan dan mendapatkan 
vaksinasi.

Pendaftaran akan bermula dengan me-
reka yang berusia 60 tahun ke atas pada 
separuh kedua tahun depan, disusuli me-
reka yang berusia  40 hingga 59 tahun 
dalam dua tahun mendatang.

Mendedahkan Kertas Putih setebal 63 
muka surat itu semalam, Menteri Kesiha-
tan, Encik Ong Ye Kung, berkata yang 
amat penting ialah mengerahkan seberapa 
banyak klinik keluarga privet menjadi se-
bahagian daripada SG Lebih Sihat.

“Mereka (klinik keluarga) dalam masya-
rakat dan merupakan titik pertemuan pen-
ting semua penduduk jika kita ingin amal-
kan penjagaan pencegahan secara strate-
gik,” katanya.

Sejak Mac lalu, MOH telah mengadakan 
konsultasi dengan lebih 6,000 penduduk 
dan melibatkan pihak-pihak berkepentin-
gan seperti doktor keluarga (GP) privet, 

majikan  dan  rakan  masyarakat  untuk  
menghasilkan ciri-ciri utama strategi SG 
Lebih Sihat.

Ini termasuk mengerah rangkaian dok-
tor keluarga Singapura supaya menyedia-
kan penjagaan pencegahan penyakit bagi 
penduduk; membangunkan pelan kesiha-
tan, termasuk penyesuaian kepada gaya 
hidup dan pemeriksaan kesihatan yang ke-
rap serta vaksinasi sesuai, selain mengerah 
rakan masyarakat agar menyokong pen-
duduk dalam menjalani gaya hidup lebih si-
hat.

Di bawah strategi itu, penduduk akan di-
galak memilih dan mendaftarkan diri den-
gan seorang doktor keluarga, yang akan 
menjadi kontak pertama bagi mengurus-
kan kesihatan mereka secara menyeluruh.

Selepas pendaftaran, penduduk boleh 
menetapkan jadual bagi konsultasi kesiha-
tan secara bersemuka, dengan kos konsul-
tasi pertama adalah percuma.

Ini disusuli pula dengan pelan kesihatan 

yang dibangunkan bersama doktor mereka 
dan berbincang bagaimana memperbaiki 
kesihatan seperti penyesuaian gaya hidup.

Para penduduk berpeluang raih man-
faat di klinik di mana mereka mendaftar-
kan diri bagi SG Lebih Sihat, termasuk pe-
meriksaan dan vaksinasi yang disarankan 
di peringkat nasional dengan subsidi penuh 
bagi warga Singapura; tiada bayaran bersa-
ma secara tunai apabila gunakan MediSave 
bagi pengurusan penjagaan kronik; dan ak-
ses kepada subsidi berperingkat Skim Ban-
tuan Kesihatan Masyarakat (Chas) yang ba-
ru di mana harga ubat pengurusan penyak-
it kronik biasa di klinik doktor keluarga 
privet mereka itu dipadankan dengan har-
ga di poliklinik. 

Hadiah juga diberi kepada penduduk 
yang mendaftarkan diri dan menyelesaikan 
konsultasi pertama mereka dengan doktor 
keluarga serta menjalani gaya hidup aktif 
dan sihat.

Sebagai permulaan, klinik-klinik keluar-

ga swasta di bawah Rangkaian Penjagaan 
Asas (PCN) serta poliklinik akan dilibatkan 
dalam strategi tersebut – sebagai titik per-
mulaan pertama dalam perjalanan pesakit.

Strategi tersebut juga akan memudah-
kan penduduk berhubung dengan rakan 
masyarakat seperti Lembaga Penggalakan 
Kesihatan (HPB); Agensi bagi Jagaan Ber-
sepadu (AIC); Persatuan Rakyat (PA) dan 
ActiveSG bagi penglibatan dalam kegiatan 
aktif.

Dalam usaha menyatukan semua ciri ter-
sebut, strategi itu akan menyatukan kelom-
pok penjagaan kesihatan bagi menyelaras 
kerjasama ini. 

Prasarana  teknologi  maklumat  juga  
akan dipertingkat  bagi  penyaluran data 
yang diperbaiki dan perkongsian maklu-
mat klinikal bagi memudahkan kededua pe-
sakit dan doktor.

Kertas Putih ini akan dibahaskan di Par-
limen bulan depan.

Pemerintah bebas rasuah antara faktor dorong 
kemajuan S’pura: Presiden Halimah 

Kertas Putih galak warga
lebih proaktif jaga kesihatan

KHAMIS, 22 SEPTEMBER 2022 (25 SAFAR 1444)

– Foto fail

1. Mengerah rangkaian doktor
keluarga Singapura untuk 
menyediakan penjagaan 
pencegahan penyakit bagi 
penduduk 

2. Membangunkan pelan kesihatan
termasuk penyesuaian kepada 
gaya hidup dan pemeriksaan 
kesihatan yang kerap serta 
vaksinasi sesuai

3. Mengerah rakan masyarakat
untuk menyokong penduduk dalam 
menjalani gaya hidup lebih sihat

4. Melancarkan program
pendaftaran nasional bagi 
penduduk memberi komitmen 
berjumpa seorang doktor keluarga bagi mengamalkan pelan kesihatan

5. Menubuhkan pengupayaan penting seperti Teknologi Maklumat (IT), pelan pembangunan tenaga
manusia dan dasar kewangan untuk memastikan SG Lebih Sihat berjaya.

LIHAT PAMERAN: Presiden Halimah ditemani Encik Lee (tengah), Encik Goh (paling kiri) dan Menteri Pendidikan Encik 
Chan Chun Sing (belakang) semasa melihat pameran yang menyorot sejarah dan perkembangan CPIB sempena ulang 
tahun ke-70 biro itu malam tadi. – Foto BH oleh DESMOND WEE

SEKILAS CIRI UTAMA KERTAS PUTIH SG LEBIH SIHAT 
EGalak warga dukung 

pelan kesihatan, ubah gaya 
hidup dan kerap jalani 

pemeriksaan
EUsaha dapatkan seberapa 
banyak klinik keluarga privet 

jadi sebahagian 
SG Lebih Sihat: Ye Kung

